
Si Hesus kag ang Iya mga alagad nagapanglakaton 
paagi sa duta sang Samaria.  Sila nag-abot sa banwa 
sang Sicar.



May yara didto nga bubon, sa diin ang mga katawhan 
sang Sicar nagakuha sang tubig nga ila paga-imnon.  
Si Jacob, ang amay sang mga Israelinhon, nagkutkot 
sang bubon sadto nga adlaw.



Sang udtong-adlaw kag kapin pa mainit ang sidlak 
sang adlaw.  Kapoy na si Jesus kag nagpungko sa 
higad sang bubon samtang ang iya mga sumulunod 
naglakat sa banwa sang Sicar para magbakal sang 
pagkaon.



Si Jesus 
naga-isahanon –
pero sa indi 
lamang madugay.  
Ang babayi nga 
naga-istar sa 
Sicar nag-abot 
para magsag-ob 
sang tubig.  

“Abi paimna ako,” 
siling ni Hesus 
sa babayi.



Nakibot ang babayi.  
“Indi bala nga ikaw, 
isa ka Judio, ngaa 
mangayo ka sa akon 
tubig, nga ako isa ka 
Samariahanon kag 
babayi pa?” siling 
niya.  Sadto nga mga 
inadlaw, ang mga 
Judio wala nagasapak 
sa mga Samariahanon!



Ang babayi mas 
nakibot na gid sang 
nagsiling si Hesus, 
“Kon nahibaluan mo 
lang kon sin-o Ako, 
ikaw magapangayo sa 
Akon sang tubig nga 
nagahatag sang 
kabuhi.”



Ang babayi nagsiling 
kay Hesus, “Sir, wala 
ikaw sang timba kag 
madalom ang bubon.  Diin 
bala ikaw makakuha sang tubig 
nga nagahatag sang kabuhi?  
Ano, sobra pa bala Ikaw sa aton 
katigulangan, nga si Jacob, ang naghatag 
sa amon sang sini nga bubon...?”



“Ang bisan sin-o nga nag-inom sa sini nga bubon 
paga-uhawon liwat,” siling ni Hesus sa babayi.  

“Pero ang bisan sin-o nga 
maga-inom sang tubig nga 
Akon ihatag indi na 
pag-uhawon.  Kay ang tubig 
nga akon ihatag...mangin 
pareho sang buhi nga 

tuburan dira sa iya 
nga magahatag sang 
kabuhi nga wala sing 
katapusan.”  “Sir, 
hatagi man ako sina 
nga tubig...” siling 
sang babayi.



Si Jesus nagsiling sa babayi nga maglakat kag 
tawgon ang iya bana.  “Wala ako sing bana,” sabat 
sang babayi.  “Sadto lima na ang imo bana,” siling ni 
Hesus.  “Kag ang lalaki nga imo ginapuyo subong indi 
mo matuod nga bana.”



Natalupangdan sang babayi nga si Hesus isa ka 
propeta.  Iya gintilawan nga makipagba-is kay Hesus 
nahanungod sa kung diin magasimba sa Ginoo: Sa 
Jerusalem ukon sa Samaria nga balaan nga bukid.  
Si Hesus nagsiling nga ang matuod nga manug-simba 
magasimba sa Amay paagi sa espiritu kag 
kamatuoran.



“Nahibaluan ko nga magaabot ang Mesias,” siling 
sang babayi kay Hesus.  “Kag kon mag-abot na siya, 
sugiran niya kita parte sa tanan nga butang.”  “Ako 
nga naga pakighambal sa imo subong amo ang 
ginasiling mo nga magaabot,” siling ni Hesus sa iya.  
Dayon, nag-abot ang mga sumulunod.  Ginbilin sang 
babayi ang iya malahalon nga banga didto sa kilid 
sang bubon kag nagbalik sa banwa.



“Dali, tan-awa 
ninyo ang tawo 
nga naghambal 
sa akon sang 
tanan ko nga 
ginpanghimo,” ang 
babayi nagsiling 
sa mga katawhan 
sang Sicar.  “Basi 
amo na ini ang 
Kristo?”  Gani 
nagkadto ang mga 
tawo agod makita 
nila si Hesus.



Samtang wala pa nag-abot ang mga tawo didto kay 
Hesus, ginpilit Siya sang iya mga sumulunod nga 
magkaon na.  Pero si Hesus nagsiling, “Ang Akon 
kalan-on amo ang pagtuman sang kabubut-on sang 
nagpadala sa Akon, kag magatapos sang Iya 

buluhaton.”  Ang Iya 
buluhaton amo ang pagdala 
sang katawhan sa Ginoo.



Madamo nga 
Samariahanon 
ang nagpati sa 
Iya tungod 
sang ginsiling 
sang babayi.  
Ila Siya 
ginsilingan nga 
magtinir sa ila; 
kag Siya 
nagtinir didto 
sang duwa ka 
adlaw.



Mas madamo pa 
gid ang nagapati 
tungod sa mga 
ginasiling ni 
Hesus.  Sila 
nagsiling, “...   
aton nabatian 
para sa aton 
kaugalingon kag 
aton nahibaluan 
nga matuod nga 
ini si Kristo, ang 
Manluluwas sang 
kalibutan.



Ang Babayi sa Bubon

Isa ka estorya halin sa Pulong sang Dios, 
Ang Biblia,

makita sa

Juan 4

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

